
                                        ՆԵՐԱԾՈՒԹՅՈՒՆ 

 

<<Հեքիաթները   անդունդներ  են՝   խորը,  անծայր ,  անվերջ,  հարուստ   ու   

շքեղ   աշխարհ:  Հեքիաթը   ամենաբարձր   ստեղծագործությունն   է,  նույնիսկ   

հանճարները   հեքիաթներ   չեն   կարողանում   ստեղծել,   բայց   հեքիաթների   

են   ձգտում:>>             

                                                                                Հովհաննես   Թումանյան 

                                       

Հեքիաթը  բանավոր  ժողովրդական   արվեստի   ամենահին   ժանրն   է : Այն  

մարդուն   սովորեցնում   է   ապրել,  սերմանում   է   նրա   մեջ   

լավատեսություն,  հավատ   բարու   և   արդարության   նկատմամբ: Հեքիաթային   

ֆանտազիայի   հետևում   միշտ    թաքնված   է   ժողովրդական   կյանքի   

իրական   աշխարհը՝   մեծ   ու   բազմերանգ  աշխարհը: 

Բանավոր   արձակի    բազմաթիվ   ժանրերի   մեջ   (հեքիաթներ ,  լեգենդներ ,  

էպոսներ)   առանձնահատուկ   տեղ   է   գրավում   հեքիաթը: Այն   վաղուց   

համարվում   է    ոչ   միայն    ամենատարածված ,  այլև   բոլոր   տարիքի    

երեխաների    սիրված    Ժանրը: 

Հեքիաթները   գրավում   են   երեխաներին    իրենց   անսահմանափակ    

հնարավորություններով,    բարձր    բարոյականությամբ,   լավատեսությամբ,   

արդարության   զգացողությամբ    և    ամենակարևորը    բարու    հաղթանակով     

ընդդեմ    չարի: Հաճախ    երեխան   ոչ   միայն   ընդունում   և    լսում   է    

հեքիաթը,   այլև   ինքն  է    ստեղծում    այն   և    ապրում   իր    ստեղծած   

հեքիաթով: 

               ՀԵՔԻԱԹԸ  ՈՐՊԵՍ   ԲԱՆԱՀՅՈՒՍՈՒԹՅԱՆ   ԺԱՆՐ 

 

Հեքիաթը,   բանահյուսության   ժանր,   գերազանցապես   արձակ,   բանավոր   

պատմվածք՝   կախարդական,   արկածային,   կենցաղային   բովանդակությամբ,   

հյուսված    գեղարվեստական    հնարանքի    յուրատեսակ   միջոցներով:  

Հեքիաթը    բանահյուսության   ժանրերից   է,   որտեղ   հերոսները   և   դեպքերը  

պատկերված   են   չափազանցված   կամ   այլաբանորեն ,  հաճախ   էլ՝   

հրաշապատում   ձևերով:   Հեքիաթը   կարճ   պատմություն   է՝   ավելի   հաճախ   

բանահյուսական   կերպարներով,  ինչպիսիք   են  թզուկները ,  էլֆերը ,  

փերիները ,  հսկաները ,  ջրահարսները ,  միաեղջյուրները   կամ   վհուկները:  

Հեքիաթներում   հաճախ   հանդիպում    է   կախարդանք   կամ   մոգություն:   

Հեքիաթների   մեջ   ժողովուրդն   արտահայտում   է   իր   նվիրական   

երազանքներն   ու   ձգտումները:  Այն   ինչ   կյանքում    անհնար   է   եղել    

իրականացնել,   մարդիկ   ցանկացել  են    իրականացած    տեսնել    

հեքիաթներում:  Հաճախ   հեքիաթներում   իրար   են    խառնված    իրականն   ու   

երևակայականն:  

Հեքիաթներն  հիմնականում    արձակ   են    ստեղծվել :   Պատահում    են     նաև   

չափածո    հեքիաթներ: 

Հեքիաթների   մեծ   մասին   բնորոշ   է   նույն    սկիզբը  ,   ինչպես՝     <<Լինում   

է ,  չի   լինում>>,  <<Կար    չկար>> ,  <<Ժուկով    ժամանակով>>,  

<<Ժամանակով>>,   <<Չգիտեմ   ո՛ր   երկրում ,   ո՛ր   թագավորության   մեջ>>: 

Վերջաբանի   համար   էլ   հատուկ   արտահայտությունննր   կան ,  ինչպես՝ 

<<Երկնքից   երեք   խնձոր   ընկավ>> ,   <<Նրանք   հասան   իրենց   մուրազին ,   

դուք   էլ   հասնեք   ձեր   մուրազին>>:    

Հեքիաթների   հեղինակը   ժողովուրդն   է:  Նա   է   ստեղծել   դրանք,  ինչպես   

առասպելները ,   էպոսը ,   առածները  :  Դա   եղել   է   շատ   հին   

ժամանակներում:  Ավելի   ուշ    առանձին   հեղինակներ   մշակում  են   

ժողովրդական    հեքիաթները:  Այդ   տեսակի   հեքիաթները    կոչվում   են    

հեղինակային :                                                                                                           

                      

  

ՀԵՔԻԱԹԻ   ԺԱՆՐԻ   ԱՌԱՆՁՆԱՀԱՏԿՈՒԹՅՈՒՆՆԵՐԸ  ԵՎ                   

 ԴԱՍՏԻԱՐԱԿՉԱԿԱՆ   ԱՐԺԵՔԸ 

 

Տարրական   դպրոցում   ,  ըստ  ծրագրի ,  սովորողները   միայն   գործնականում  

են   ծանոթանում  հեքիաթի   առանձնահատկություններին ՝  որպես   

բանահյուսության   ժանրի : 

Հեքիաթներում  կա  գեղարվեստական  և  կոմպոզիցիոն   ինքնատիպության   

առկայություն  (սկիզբ ,  կրկնություն ,  ավարտ): 

Հեքիաթում   սովորաբար  կրկնվում  է  մեկ  հիմնական  դրվագ :  Այս  դեպքում  

կրկնվող  դրվագից   հետո   վերջին  անգամ ,  որպես   կանոն ,  տեղի  է   

ունենում   հակասական   իրադարձություն   և   հետևում  է  դադար: 

Կրկնություններն   ամենից   հաճախ  տեղի   են   ունենում   այն   պատճառով ,  

որ   հեքիաթում   ավելի   ու   ավելի   շատ   կերպարներ   են   հայտնվում  կամ   

նոր   մանրամասներ  են   ներկայացվում:  Յուրաքանչյուր  հեքիաթ   ունի   իր   

կոմպոզիցիոն  առանձնահատկությունը :  ՈՒստի  աշակերտները  միայն  

կրկնելով  չեն  կարողանում   եզրակացնել ՝  հեքիաթն   իրենց   առջև   է ,  թէ  ոչ: 

Կարևոր  է   սովորեցնել   դպրոցականներին   ստեղծագործության  ժանրը   

ճանաչելիս   հաժվի  առնել  դրա  առանձնահատկությունների   ամբողջությունը: 

 

Հեքիաթի  առանձնահատկություններն   են՝ 

1.Հեքիաթը   զվարճալի   է ,  անսովոր,   հստակ   արտահայտված   

պատկերացումներով    բարու   հաղթանակի   մասին   չարի   նկատմամբ ,  

կյանքը   մահվան ,   ճշմարտությունը   ստի   նկատմամբ :  Դրանում   բոլոր   

իրադարձությունները   ավարտվում   են ,  հեքիաթային   սյուժեին   բնորոշ   չէ  

կիսատությունը: 

2.Հեքիաթի   նպատակը ՝   հեքիաթի   հիման   վրա   լուծվում   է    

դաստիարակչական ,   զարգացնող  ,  դաստիարակչական   խնդիր: 

 3.Հեքիաթը   վերադառնում   է   դեպի   այն   իրականությունը ,   որն   

առաջացրել   է   իր  դարաշրջանը ,   արտացոլում  է   այն   դարաշրջանի   

  իրադարձությունները ,  որտեղ   այն   գոյություն   ունի ,  բայց   սա   իրական    

գործոնների   ուղղակի   փոխանցում  չէ  հեքիաթի   սյուժե: 

4.Հեքիաթային   դիդակտիզմը   ներթափանցում  է   ամբողջ   հեքիաթային   

կառուցվածքը՝  հասնելով   հատուկ   էֆեկտի՝  կտրուկ   հակադրելով   դրականն   

ու   բացասականը : 

Հեքիաթներում   միշտ  հաղթում  է   բարոյական  և   սոցիալական    

ճշմարտությունը : 

6.Յուրաքանչյուր   պատմող   առաջարկում   է  հեքիաթի   իր   տարբերակը :  

Նրանք   ունեն   նույն  գաղափարը,  սյուժեն ,  կրկնվում  են   ընդհանուր  

մոտիվները :  Հեքիաթի  կյանքը   շարունակական    ստեղծագործական   

գործընթաց   է :  Յուրաքանչյուր   նոր   դարաշրջանում   տեղի  է   ունենում   

հեքիաթի   սյուժեի   մասնակի   թարմացում: 

7.Հեքիաթի   ամենակարևոր   հատկանիշը  նրա   կառուցման   առանձնահատուկ   

ձևն   է,   հատուկ   պոետիկան: 

8.Ինչ   վերաբերում   է   հեքիաթի   հերոսներին ,  ապա   նրանք   ոչ   միայն   

առասպելական   կերպարներ   են ,  այլև    անապահով   մարդիկ ՝   որբեր ,  

մուրացկաններ  և   այլն:  Հեքիաթներում   կարելի   է   գտնել   առասպելական  

տարրեր : 

 

Հեքիաթների   դաստիարակչական   արժեքը՝  

1.Դրանք   մանկավարժական   են  ,  քանի   որ   պարունակում   են   

ժողովրդական   իմաստություն: 

2.Կաշառում   են   իրենց  գաղափարական   ուղղվածությամբ ՝   լավ   ուժերը   

միշտ   հաղթում   են: 

3.Հեքիաթների   ուժը   նրանց   ուշադրությունն  է   հաղթանակի ,  ճշմարտության  

հաղթանակի   վրա:    

4.Մեծ  է   հեքիաթի   նշանակությունը ՝  որպես   խոսքի   զարգացման   միջոց:  

Փոխաբերական   արտահայտություններով   հարուստ  հեքիաթի  լեզուն   

հարստացնում   է   սովորողների   խոսքը: 

Սա   հիանալի   նյութ   է    համահունչ   խոսքի   հմտությունների   ձևավորման   

համար : 

5.Հեքիաթները   զարգացնում  են   կրտսեր   դպրոցականների   

երևակայությունը,  արթնացնում   ստեղծագործական   հետաքրքրություններ : 

 

                                ՀԵՔԻԱԹԻ   ՏԵՍԱԿՆԵՐԸ 

Հեքիաթներն   ստեղծվել  են   մարդկության   մանկության   շրջանում ,  երբ    

գիտության   անբավարար      զարգացածության   աստիճանը  մարդուն  չի  տվել  

այլ  ճանապարհով   իր   երազանքներն   իրականություն   դարձնելու  

հնարավորություն  ,  և  նա  իր   երազներին   երևակայական   լուծում   է   տվել: 

Հեքիաթները  լինում   են   երեք   տեսակ՝   իրապատում ,  կենդանական ,  

հրաշապատում  կամ   կախարդական :Կան  նաև  հեղինակների   կողմից   

ստեղծված   հեքիաթներ,  որոնք  էլ   անվանվում   են  հեղինակային   

հեքիաթներ: 

Հրաշապատում   հեքիաթներում  պատկերվում  են    բարի  ուժերը   

մարմնավորող  հերոսների   պայքարը   չար   ուժերի   դեմ: Չար  ուժեր  են՝   

դևերը ,  կախարդները ,  վհուկները ,  վիշապները  և  այլն : Դեպքերը  

սովորաբար   տեղի   են   ունենում   ստորգետնյա   թագավորությունում  ,   այլ  

աշխարհներում ,   անհավատալին   իրականություն   է   դառնում:  Հեքիաթի   

հերոսին   օգնում   են  ձին  ,   թռչունը ,  բարի  պառավը ,  իմաստուն   ծերունին:  

Բոլոր   հեքիաթների   մեջ  չարի   և   բարու   պայքար  կա ,  և   այդ   պայքարը   

միշտ  ավարտվում  է  բարի   ուժերի  հաղթանակով: 

Կենդանական  հեքիաթներում  անձնավորում  են   տարբեր   կենդանիներ ,  

պատկերվում  են   նրանց   այլևայլ   հատկությունները ,  վարքը : Նրանց  

միջոցով  այլաբանորեն   ներկայացվում   են   մարդկային       որակական                   

հատկանիշներ: Մի   կողմից   չարություն , նախանձ ,  ագահություն ,                                        

ժլատություն ,  մեծամտություն ,  մյուս  կողմից՝  բարություն ,  ազնվություն,  

արդարամտություն,  հավատարմություն ,  իմաստություն : 

Իրապատում    հեքիաթներում  նկարագրվում  է  ժողովրդի  կյանքը ,  մարդկային  

վսեմ   ձգտումները :  Մարդկանց  մշտապես  հուզել  է  հատկապես  

հալածվածների    և  ճնշվածների  ճակատագիրը : Շատ  հեքիաթներում  էլ  

ծաղրվում  են  ժողովրդի  կեղեքողները , մարդկային  զանազան  արատները: 

 

 ՀԵՔԻԱԹ 

 Կենդանական 

 Հրաշապատում 

Իրապատում Հեղինակային 

              ՀԵՏԱԶՈՏԱԿԱՆ   ԱՇԽԱՏԱՆՔ    /դասի պլանի մոդուլով/ 

 

Դասարան- 4-րդ 

 

Առարկա-մայրենի 

 

Թեմա-«Յոթ  սարից,   յոթ   ձորից  այն  կողմ»  

 

Դասի տևողությունը -45ր 

 

Դասի  տիպը-  ամփոփման 

 

Դասի   տևողությունը-  45ր 

 

Դասի նպատակը ՝ 

. Կառանձնացնեն   հեքիաթների  հիմնական  գաղափարները: 

. Կհասկանան     հեքիաթի  սյուժեի  զարգացումները: 

. Կտարբերեն  դրական  և  բացասական , չար  ու  բարի  ուժերի  պայքարը: 

. Կվերարտադրեն՝  պահպանելով  սյուժեի  հաջորդականությունը:    

.  Կմարմնավորեն  հեքիաթի  հերոսներին  ՝  բեմադրելով   հեքիաթը : 

.  Կհամեմատեն   հեքիաթների     հիմնական   գաղափարները:   

.  Կամփոփեն  թեման ՝ առած-ասացվածքները,  դարձվածքները              

   համապատասխանեցնելով      թեմայի  հեքիաթներին: 

.  Կվերհիշեն  թվականը  և  նրա  տեսակները : 

.  Կվերհիշեն   նախադասության   տեսակները   ըստ  հաղորդակցման: 

.  Կսովորեն  հեքիաթին  բնորոշ   առանձնահատկությունները: 

Հարցեր և առաջադրանքներ առարկայի չափորոշչային նվազագույն 

պահանջների կատարումը ստուգելու համար։ 

 1. Որոշի՛ր՝ ո՛ր հեքիաթի հերոսներն են։ 

 2.Այս բաժնի ո՞ր բնագիրը քեզ ամենաշատը դուր եկավ։                                                                

3.Քեզ ծանոթ ո՞ր հեղինակներին հանդիպեցիր այս բաժնում։                                         

4.Ո՞րն է այս բաժնի՝ քո ամենասիրելի հերոսը։ Ինչո՞ւ։                                                                                          

5.Հեքիաթի ի՞նչ բնորոշ առանձնահատկություններ գիտես։ 

6.Ըստ արտասանության երանգի՝ քանի՞ տեսակի են լինում 

   նախադասությունները, ո՞րոնք են դրանք      : 

7.Ի՞նչ չափածո ստեղծագործություն կար այս թեմայում: 

8.Ո՞ր ստեղծագործությունն էր արձակ այս թեմայում: 

 

Հարցերին պատասխանելու կամ առաջադրանքները կատարելու համար 

սովորողը պետք է իմանա․ 

1. Նկարին նայելով՝ կկողմնորոշվի և կնշի նկարի հերոսներին։ 

2. Սովորողը կարտահայտի սեփական կարծիքը։ 

      3.   Հովհաննես Թումանյան, Ղազարոս Աղայան, Ջաննի Ռոդարի։ 

4. Բանահյուսական ստեղծագործություն է։ Հեքիաթը լինում է կենդանական, 

հրաշապատում և իրապատում։ Մեծ մասին բնորոշ է նույն սկիզբը, ինչպես՝ 

«Յոթ սարից, յոթ սարից այն կողմ», «Լինում է, չի լինում», «Կար-չկար», 

«Ժուկով ժամանակով», «Ժամանակով», «Չգիտեմ ո՛ր երկրում, ո՛ր 

թագավորության մեջ»։ Կարող են հեքիաթները ավարտվել նման 

նախադասությամբ՝ «Երկնքից ընկավ երեք խնձոր»։ 

5. Ըստ արտասանության երանգի՝ նախադասությունները լինում են չորս 

տեսակ` պատմողական, հարցական, հրամայական, բացականչական։ 

6. Չափածո ստեղծագործությունը կարճ և հանգավորված տողերով է գրվում: 

7. Արձակ ստեղծագործությունը երկար տողերով է գրվում: 

Հարցերին պատասխանելու կամ առաջադրանքները կատարելու համար 

սովորողը պետք է կարողանա․ 

1. Համապատասխանեցնել ստեղծագործության հերոսին և վերնագիրը։ 

 

«Բուրատինոն իմանում է ոսկե բանալու գաղտնիքը»        Վաչագան  

«Քաջ արտուտիկը»                                                                   Կարաբաս Բարաբաս 

«Անահիտը»                                                                                  

«Արտուտիկ»                                                                                              

«Քաջ Նազարը»                                                                            Քաջ Նազարը 

 

      2.  Արտահայտել սեփական հույզերը։ 

Շարունակի՛ր նախադասությունը։ 

Ինձ ամենից շատ դուր եկավ —————————————————————— 

ստեղծագործությունը։  

 

  3. Ինձ ամենից շատ դուր եկավ —————————————————————  

            հերոսը, որովհետև —————————————————————— 

                                                          

     4.   Նշել տրված հեղինակների իրեն ծանոթ մեկ ստեղծագործություն։ 

Հովհաննես Թումանյան  - ——————————————————— 

Ղազարոս Աղայան - ————————————————————— 

Ջաննի Ռոդարի - —————————————————————— 

 

 5.  Ձեռք բերած գիտելիքները կիրառել։ 

Օրինակ՝ 

Ա. Հրաշքներ պատմող գրվածք։ 

Բ. Կենդանիների մասին հեքիաթներն անվանում են ————————։ 

Գ. Երկնքից ——————— խնձոր ընկավ։ 

Դ.  Լինում է, չի ———————։ 

Ե. Գրողների ստեղծած հեքիաթներն անվանում են——————————։ 

Զ. Հեքիաթում գործողությունները սովորաբար կատարվում են ————— 

սարից, —————— ձորից այն կողմ։ 

6. Տարբերակել նախադասությունները՝ ըստ հնչերանգի։ 

Օրինակ՝ 

Ընդգծի՛ր նախադասությունները հետևյալ գույներով` պատմողական՝ 

դեղին,  հրամայական՝ կապույտ, բացականչական՝ կարմիր, հարցական՝ 

կանաչ։ 

 

            Ի՜նչ ցուրտ է, դիմանալ չի լինում։ 

            Լսի՛ր, գոնե մկնավարի ուտե՛լ սովորիր։ 

            Ի՞նչ անեին ճամփորդները։ 

            Ամայի ճանապարհով քայլում էին երեք ճամփորդ։ 

            Բա՛ց արա գաղտնիքը, դժբա՛խտ, բա՛ց արա գաղտնիքը... 

 

 

7. Տարբերակել արձակ և չափածո տեղծագործությունները։ 

          Օրինակ՝ 

«Յոթ սարից, յոթ ձորից այն կողմ» թեմայի բնագրերից ընտրի՛ր և գրի՛ր մեկ 

արձակ ստեղծագործություն։ 

————————————————————— 

 

 

8. Տարբերակել արձակ և չափածո տեղծագործությունները։ 

Օրինակ՝ 



13 

 

«Յոթ սարից, յոթ ձորից այն կողմ» թեմայի բնագրերից ընտրի՛ր և գրի՛ր մեկ 

չափածո ստեղծագործություն։ 

                                           

 

Դասի  ընթացքում    թեմատիկ   խմբի    հեքիաթներին կարելի 

է անդրադառնալ <<Հեքիաթային  լոտո>> խաղի   միջոցով,   որին   պետք   է 

նախապատրաստվել: 

Սովորողները  բաժանվում  են   խմբերի ,  և  իրենք   էլ   ստեղծում   են  

անհրաժեշտ  նյութերը ՝   նկարները   և   քարտերը :  Յուրաքանչյուր   խմբի  

տրվում  է  5x5   չափի   ստվարաթուղթ   և   գրելու   փոքր   թղթեր:   Խմբերի   

ներսում   սովորողները   առանձնացնում   են  իրենց   ընթերցած   հեքիաթների   

հերոսների  անունները: 

Խմբերը  հեքիաթների   հերոսներին  նկարում  են  ստվարաթղթե   քարտերի   

վրա / նույն   հերոսների   նկարներով  քարտերը   տարբեր   խմբերում   կարող  

են   կրկնվել/ : Կարևոր   է  ,  որ   հերոսներին   նկարելիս   պահպանվեն   

տարբերիչ   հիմնական   գծերը :  Սովորողները  փոքր   թղթերի  վրա   գրում   են   

յուրաքանչյուր   հերոսին    նկարագրող   1-2   նախադասություն :  Խմբերը   

նկարներով   քարտերը  տալիս  են   ուսուցչին ,  իսկ   գրառումներով  

թերթիկները   լցնում   են  տուփի   մեջ: 

Օրինակ՝  նկար-քարտերը  և   հերոսների   բնութագրերը  կարող  են   լինել  

այսպիսին. 

Միջառարկայական   կապերն  ապահովելու,  սովորողների   ուժերը   

նպատակային   օգտագործելու,  ինչպես  նաև  մայրենիի  թեմայի  ամփոփման  

դասը    առարկայի   խնդիրների   լիարժեք   լուծմանը   ծառայեցնելու  

   նպատակով  կարելի    խաղի  համար   անհրաժեշտ  նյութերը   պատրաստել  

տեխնոլոգիայի  և  կերպարվեստի    դասաժամերին ՝   տրված  չափով   կտրել   

ստվարաթղթերը ,  նկարել   հեքիաթների   հերոսներին  և  այլն: 

                              

                               Խաղ   <<Հեքիաթային  լոտո>> 

Խաղի   նպատակը :  Հեքիաթների  բովանդակության  և   հերոսների   վերհիշում,   

հերոսների   հիմնական   առանձնահատկությունների   վերհանում : 

Դասի   կահավորումը: Նախապատրաստել   հեքիաթների   հերոսների   նկար-

քարտեր ,  հերոսներին   բնութագրող  նախադասություններ, տուփ: 

Խաղի   ընթացքը : Խաղացողներին  բաժանել  5-6  հոգանոց   խմբերի : Խառնել   

բոլոր   նկար-քարտերը  և   հավասարաչափ  բաժանել  խմբերին: 

Հրահանգ : Բոլոր  խմբերն   ունեն  հավասարաչափ   քանակությամբ  նկար-

քարտեր:  ՈՒսուցիչը  հերթով   ընթերցում  է   հեքիաթների  հերոսների  

բնութագրերը: Խմբերը  պետք  է  ուշադիր  դիտեն  նկար-քարտերը ,  կռահեն ՝  

որ  հերոսի  մասին  է   խոսքը ,  և  եթե   ունեն   նրա   նկարը ,  դնեն   սեղանի  

կենտրոնում :  Որ   խումբը  առաջինն  է  ընտրում   բոլոր   նկար-քարտերը ,  

ճանաչվում  է  հաղթող : 

Իմաստի   ընկալման   և  կշռադատման   համար   գրատախտակին   գծել  

<< T-ձև >>  աղյուսակ  և     առանձնացնել    հեքիաթների   հերոսների   դրական   

և   բացասական   կողմերը,   կարևորելով՝   մարդկային   հատկանիշներն   ու   

արժեքները ,  որոնցից  աշակերտները  պետք   է   օրինակ   վերցնեն : 

<<Վեննի  դիագրամ>>   մեթոդի  կիրառմամբ   առանձնացնել   թեմատիկ   խմբի   

հեքիաթների  չար ,  բարի   և   ընդհանուր   հատկանիշները   ունեցող   

հերոսներին: 

 



15 

 

 

                                                

 

Աշակերտները   կկատարեն    վերը   նշված   քերականական   առաջադրանքնեը՝    

կորոշեն   նախադասության   տեսակները  ըստ   հնչերանգի ,  կգտնեն   

թվականները   և   կորոշեն   տեսակները : 

Անդրադարձի   և  ամփոփման  համար  կարելի  է   իրականացնել  <<Բլից   

հարցում>> ՝  կիրառելով   ժողովրդական   մանրապատում   

ստեղծագործություններ:  Սովորողները   բաժանվում  են   երկու   խմբի : 

Խմբերից   մեկը  ասում  է   հեքիաթի   վերնագիրը ,  հակառակորդ   թիմը ՝ այդ   

հեքիաթի   հիմնական   գաղափարն   արտահայտող    առած   կամ   ասացվածք :  

Անհրաժեշտության   դեպքում ՝   խումբը   նաև   մեկնաբանում   է   իր   

ընտրությունը : Հաջորդ  քայլին   խմբերը   տեղերով   փոխվում  են :   

Յուրաքանչյուր   հիմնավորված   պատասխանի   համար   խումբը   ստանում  է   

մեկ   միավոր: 

Սովորողների  գործը   փոքր-ինչ  հեշտացնելու  կամ   ուղղորդելու   համար   

կարելի   է   գրատախտակին  ,պաստառին     կամ   թղթին   գրել   առած-

ասացվածքների   շարք ,  որից   խմբերը   կարող   են   ընտրել   

համապատասխան   առածը  կամ   ասացվածքը   և  ձևակերպել   իրենց   

պատասխանները : 

                            ԱՌԱԾ – ԱՍԱՑՎԱԾՔՆԵՐ 

1.Մի   ականջից   մտնել  մյուսից  դուրս  գալ : 

 Բարի Ընդհ

անուր 

     Չար 

2.Ականջից  մտածը  լեզվի  ծայրին  է : 

3.Շատ  գիտես  քիչ  խոսիր : 

4.Եղի՛ր  համբերող  ու  եղի՛ր  ուշիմ : 

5.Մի՛  շտապիր  լսածդ  ասել  ուրիշին : 

6.ՈՒրիշի   ձեռքին  նայողը   սոված  կմնա : 

7.Ուրիշի  ձեռքով   ապուր   ուտողի  բերանը   կվառի : 

8.Եղբայրն  եղբոր   աղբյուրն  է ,  որ   ծարավանա՝  պաղ  ջուրն  է : 

9 .ՈՒս  ոսի  որ  տանք ,  սարեր   շուռ  կտանք : 

10.Լավ  անես ՝  քեզ  կանես ,  վատ  անես ՝  քեզ  կանես: 

11.Լեզուն  աշխարհի  ամենալավ  և  ամենավատ   բանն է , նայած  թե  ում     

բերանում  է : 

12.Արհեստն  է  մարդուն   ոսկե  բիլազուկ : 

13.Ով   ալարի  ոչ  դալարի : 

14.Լռությունը  ոսկի  է: 

 

Խրախուսանքի  կարգով  գնահատել  բոլոր  աշակերտներին : 

 

                       Կիրառված  մեթոդներ 

Դասի  ընթացքում   կիրառված  մեթոդներն  ու  խաղերն  են՝   <<Հեքիաթային  

լոտո>>,  << T-ձև >>  աղյուսակ , << Վեննի  դիագրամ >>, <<Բլից  հարցում>>, 

<<Մտագրոհ>> , <<Հարց   ու  պատասխան>>  և  այլն :  

                                   Եզրակացություն 

Հետազոտության  արդյունքները    հանգեցրին  հետևյալ   եզրակացությունների . 

Հեքիաթները  մանկավարժական  և  դաստիրակչական  մեծ  արժեք  ունեն :  

Հեքիաթները  նպաստում  են  երեխաների  երևակայության  և  գրական    ու    

ստեղծագործական   կարողությունների  զարգացմանը :  Հեքիաթները   

երեխաների    մեջ  սերմանում  են  բարություն  ,  արդարություն ,     

ազնվություն,  անկեղծություն , աշխատասիրություն,  համբերատարություն  և  

այլ  մարդկային  որակներ,  քննադատելով ՝  խաբեությունը, ժլատությունը ,  

չարությունը ,  խարդախությունը , նենգությունը  և  այլ  դատապարտելի  

հատկանիշներ : 

«Յոթ  սարից,   յոթ   ձորից  այն  կողմ»  թեմայի  ամփոփման  

ընթացքում  կիրառված  մեթոդներն  ու  խաղերը    նպաստեցին   

աշակերտներին    ավելի  խորը   յուրացնել  այն   

գաղափարախոսությունները,  կոմպետենցիաները  ,  որոնք  դրված  էր  

թեմայի   ուսումնասիրման  նպատակների   մեջ: 

Խոսքս  ավարտեմ  հետևյալ  մեջբերումով. 

 Նա ,  ում  սիրտը  բաց  է   հեքիաթի  համար,  մի  օր  անպայման  կհայտնվի   

հեքիաթի  մեջ… 

                      Օգտագործված   գրականության   ցանկ 

 

Ջուլիետա  Գյուլամիրյան  <<Մայրենիի  տարրական   ուսուցման  մեթոդիկա>> 

Կ.  Թորոսյան ,  Կ.  Չիբուխչյան  ,  Ա.  Բալայան  << Ինչպես   պլանավորել  

մայրենիի  դասը  4>>  

<<Նախաշավիղ>> գիտամեթոդական   ամսագիր 

Համացանցային   աղբյուրներ 

